
ALLA JSIR BNIEDEM BHALNA U IKEL GHALINA

II-Vangelu, l-ahbar it-tajba li ghadha tghodd ghalina llum

Ghadna kif smajna 1-Vangelu u fih hemm il-kelma vangelu li tfisser ‘ahbar tajba’, ewangelizo
(ara Lq 2:1-14). L-anglu lir-raghajja qalilhom: ‘Gejt inwasslilkom ahbar tajba. Gejt
nevangelizzakom. Gejt naghtikom ahbar ta’ ferh’. Allura dalghodu din 1-Ahbar tajba,
imsemmija darbtejn f’dan il-Vangelu, irridu nhalluha tmiss il-qalb taghna. Illum nahseb li
ghandna dritt, jekk mhux dmir, li nohorgu minn hawn ftit aktar kuntenti milli dhalna, biex
nghixu tassew il-Milied.

Ghandna bzonn inkunu ferhanin jew le? Ejja naghmlu din il-mistogsija: Jien il-ferh tieghi
fiex insibu, jekk insibu? Jew forsi gtajt qalbi li nkun ferhan, li xi darba nkun fil-pa¢i mieghi
nnifsi, kuntent mieghi nnifsi u mad-dinja ta’ madwari? Hija possibbilta jew inkella hija
utopija, xi haga li ma nistghux nilhqu? Jekk inhu hekk, il-Vangelu tal-lum huwa illuzjoni,
holma li tghodd biss jew ghat-tfal, jew ghal dawk ta’ mohhom hafif, jew ghal dawk li jafu
tant jghixu fil-problemi u d-diffikultajiet li jigu jagghu u jqumu minn dak kollu li jigri.

Imma I-Vangelu hu miktub ghalija, ghalina, ghan-nies normali, komuni, ghalina li geghdin
hawn dalghodu. Anzi, il-Vangelu tal-lum jerga’ jghidilna xi haga ohra importanti li ma
nistghux inhalluha taharbilna: ‘Illum gejt inwasslilkom din 1-ahbar sabiha. Illum fil-Belt ta’
David tweldilkom Salvatur’. Illum, mela mhux elfejn sena ilu... u San Luga joqghod attent li
din il-kelma juzaha b’tali mod illi ahna, li geghdin nisimghu 1-Vangelu elfejn sena wara,
inhossu li din 1-Ahbar tajba tghodd ghalina llum.

Qed infittxu ferh li mhux etern

Kif nippruvaw ahna nsibu l-kuntentizza u 1-ferh taghna? Nahseb li kulhadd ghandu I-mod
tieghu. Forsi xi hadd minna jkun kuntent meta jara lil uliedu mexjin ’il quddiem u
jirrealizzaw ruhhom fil-pjanijiet, fil-familja, fil-professjoni taghhom, u narawhom jissetiljaw.
Dak huwa mod ta’ kif inkunu kuntenti. Imma hemm ohrajn ukoll illi din il-kuntentizza ma
rnexxilhomx jiksbuha. Forsi stennew hwejjeg, progetti u pjanijiet fuq uliedhom illi ma
sehhux, ma rnexxewx. Allura dawn forsi jfittxu I-ferh taghhom xi mkien iehor: forsi fis-
success, fl-izvilupp professjonali personali, fil-karriera, fl-irwol socjali, fil-proprjeta, jew
forsi f’kemm ghandna kontijiet jew investimenti 1-bank. Kull wiehed u wahda minna jsib il-
mod tieghu kif jipprova jkun ferhan; u ghandna dritt. Imma intom ma tahsbux bhali li dawn
it-toroq kollha li ahna ilna nippruvaw matul hajjitna ma jwasslux ghall-veru ferh imma ghall-
pjacir illi jghaddi wara ftit, ghal sodisfazzjon li mhux etern, li ma jdumx fit-tul?

It-triq semplici tal-ferh li jipproponi I-Vangelu

Mela ghandna bzonnu tal-anglu llum, “Gejt inwasslilkom ahbar ta’ ferh kbir”? L-anglu jghid
li “jkun ghall-poplu kollu”. Hadd mhu eskluz. Mhux biss ghal-Lhud, jew ghal dawk li
jemmnu f’Gest, imma dan il-ferh tal-Vangelu sahansitra jippretendi li jasal ghand kull
bniedem, anki min ma jemminx f’Gesu. Kif? Qed johlom il-Vangelu? Le. Liema hi t-triq tal-
ferh li jipproponi 1-Vangelu tal-lum, li 1-anglu ppropona lir-raghajja? Hija trig semplici, u
allura mhix tajba ghalina ghax ahna joghgbuna l-affarijiet ikkumplikati. Aktar ma jkunu
kkumplikati u straordinarji, aktar nikluhom. Halli mbaghad nithabblu u nitfixklu go fihom.



Imma dak li hu semplici, ma jattiraniex, ma jigbidniex. U ghalhekk ghandna bzonn I-umilta
tar-raghajja dalghodu biex naccettaw dak li hu semplici. Ghandna bzonn din is-semplicita ta’
min ma jafx u ma joqghodx ihabbel u jhaddem hafna rasu.

Ghandna bzonn Il-accettazzjoni li kellhom ir-raghajja ta’ dik l-ahbar sabiha tal-anglu li
galilhom: “Tweldilkom Salvatur, li hu Kristu 1-Mulej”. Fi kliem aktar semplici, l-anglu
galilhom: ‘Alla li jista’ kollox, Alla 1-Imbierek li halaq id-dinja u kulma fiha, sar wiehed
bhalkom, wiehed minnkom’. Il-fragilita, il-mard, id-dwejjaq, il-preokkupazzjoni tal-bniedem,
mhux talli ma beghduhx minna, imma Alla dahal f’din il-fragilita. Alla din id-dghufija
ghamilha tieghu, izzewwigha u saret parti minnu, u hu sar parti minnha.

Alla twahhad mal-umanita fragli taghna

X’ferh hemm f’dan kollu? Ejja nibdew nifhmu ftit. Kif inharsu ahna lejn id-dghufijiet u 1-
mard, taghna? Kif inharsu lejn l-umanita taghna? Hafna drabi nharsu lejna nfusna bl-ikrah.
Insibuha bi tqila biex naccettaw id-dghufijiet tal-persuna taghna, tal-familja taghna, tar-
relazzjonijiet ta’ bejnietna, u nhossuhom bhala falliment tal-hajja. U nkabbru u nzidu I-
inkwiet, l-istress u t-toqol tal-hajja taghna ma’ dak li diga jkollna. Illum I-anglu gieghed
jghidilna li dak li hu u jista’ kollox, sar bniedem fragli bhalna. Dak mhux ged jiddejjaq bid-
dghufijiet, bil-mard, bl-inkwiet, bl-istress li jkollu I-bniedem, anzi hadu kollu fuqu. Kemm
taghmlilna kuragg din 1-ewwel verita li tohrog minn dan il-Vangelu, din l-ahbar tajba! Allura
m’hemm xejn fl-istorja tieghi, fil-familja tieghi, fir-relazzjonijiet tieghi illi mhux suppost li
jkunu hemm, li mhux f’postu. Ghax Alla l-Imbierek haddan dan kollu, twahhad mal-umanita
u I-fragilita tieghi.

Kristu I-Mulej jaghtina d-dawl fid-dlam

U jkompli l-anglu: ‘Dan is-Salvatur hu Kristu 1-Mulej, dak li lilkom ser jaghtikom id-dawl
fid-dlam’. Ahna, matul il-lejl li ghadda, f’nofsillejl, i¢¢celebrajna dan id-dawl li jigi mis-Sema,
it-twelid ta’ Gesu, kif jghid b’mod sabih hafna 1-Ktieb tal-Gherf: ‘Meta d-dlam kien igezwer
il-hwejjeg kollha tad-dinja, derhet il-kelma f’nofs ta’ lejl, deher id-dawl f’nofs il-lejl’ (ara
18:14-16), biex jurina l-pass li jmiss. U hawn hi raguni ohra tal-ferh taghna. Li kieku ma
kienx dan id-dawl, li kieku l-anglu ma taniex l-ahbar li tweldilna Salvatur, Kristu li hu I-
Mulej, ahna konna nibgghu fid-dlam, ahna ma konniex nafu x’jigifieri 1-hajja tal-bniedem, xi
tfisser l-esperjenza tas-solitudni li tbezzaghna, l-esperjenza kerha tal-mewt. Kieku ahna ma
nafux mnejn gejjin u fejn sejrin, lanqas inkunu nafu fejn qeghdin, minghajr l-ebda tip ta’ triq
jew ta’ mappa li tista’ tiggwidana.

Dan hu d-dawl li jigi f’dan il-lejl, is-sens li jaghtina Gesll permezz tat-twelid tieghu.
Sahansitra jaghti sinifikat mhux biss lill-mard, lis-solitudni, lid-dwejjaq, imma wkoll lill-
mewt. Fl-ahhar mill-ahhar l-inkwiet u t-tbatijiet mhumiex ghajr I-anticamera, il-kamra ta’
gabel il-mewt. Il-mewt m’ghandhiex 1-ahhar kelma. Alla li jsir bniedem, l-etern li jidhol fil-
finit, fil-limitat, ibiddel dak li hu limitat, li jispi¢¢a f’realta eterna. Ibiddel lill-bniedem fih
innifsu. Alla jsir bniedem bhalna biex dak kollu li hu taghna 1-bnedmin isir tieghu. Huwa jsir
bniedem biex ahna nirrikon¢iljaw ruhna mhux biss mieghu, imma wkoll maghna nfusna u
mal-ohrajn.

Fl-Ewkaristija jsir ikel ghalina

Ejjew inkomplu din il-quddiesa, kollha kemm ahna mimlijin bil-ferh illi dan li ghadna kif
smajna mhux idea jew teorija, imma qieghed isehh f’din il-quddiesa. M’ghandniex tarbija
tad-demm u l-laham kif twieldet elfejn sena ilu, imma ghandna xi haga aktar semplici, fragli,
dghajfa: ghandna 1-Ewkaristija, bic¢ca hobz. Ghandna bzonn 1-ghajnejn semplici tar-raghajja



biex naraw li din il-bi¢¢a hobz hija 1-ikel tal-hajja ta’ dejjem, is-sostenn, is-sapport fil-mixja
taghna, garanzija li int — tghaddi minn xiex tghaddi, ghandek kemm ghandek inkwiet,
problemi, dipressjoni — int m’intix wahdek, ghax Alla huwa mieghek, tant li sar ikel ghalik.



